
1. Ընթացիկ իրավիճակը և իրավական ակտի ընդունման անհրաժեշտությունը 
Ներկայում ՀՀ արդարադատության նախարարության քրեակատարողական ծառայության հաշվեկշռում է գտնվում ՀՀ Սյունիքի մարզի Մեղրի համայնքի Նռնաձոր գյուղում գտնվող 09-066-0112-0002, 09-066-0118-0001, 09-066-0131-0001, 09-066-0139-0003, 09-066-0139-0004 և 09-066-0140-0001 կադաստրային ծածկագրերով ընդհանուր 147,918 հեկտար մակերեսով հողատարածքը (այսուհետ՝ Հողատարածք), որի ամրացման նպատակն ազատությունից զրկված անձանց զբաղվածության ապահովումն ու դրանով իսկ, որպես երկրորդային նպատակ, Հողատարածքի խնամքի կազմակերպումն էր: 
Հաշվի առնելով Հողատարածքի տեղադիրքը և այն, որ Հողատարածքի շրջակայքում գտնվող՝ ՀՀ ԱՆ «Գորիս» քրեակատարողական հիմնարկի բաց ուղղիչ հիմնարկի շենքը վատթար պայմանների և, ըստ այդմ, այդտեղ դատապարտյալներին չբնակեցնելու պայմաններում չի շահագործվում, նկատի ունենալով այն, որ տվյալ շենքի վերանորոգումն ինքնին տնտեսապես շահավետ և արդարացված չէ այն պատճառով, որ ՀՀ ԱՆ «Գորիս» քրեակատարողական հիմնարկում առկա է դատապարտյալների փոքր հոսք, իսկ այլ համայնքներում գտնվող քրեակատարողական հիմնարկներից դատապարտյալներին ՀՀ ԱՆ «Գորիս» քրեակատարողական հիմնարկ տեղափոխելը ողջամիտ չէ, քանի որ նրանք պետք է տեղաբաշխվեն հնարավորինս մոտ իրենց բնակության վայրերին, ինչպես նաև հիմքում ունենալով այն, որ Հողատարածքը ՀՀ արդարադատության նախարարության քրեակատարողական ծառայությանը հանձնվել էր մեծ թվով դատապարտյալների զբաղվածությունն ապահովելու տեսլականով, ինչը ներկա փուլում վերը նշվածի հաշվառմամբ օբյեկտիվորեն հնարավոր չէ երաշխավորել՝ առաջարկվում է Հողատարածքի օգտագործումն առավել արդյունավետ դարձնելու նպատակով այն ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:

2. Առաջարկվող կարգավորման բնույթը.
Ըստ այդմ, մշակվել է «Հողատարածք հետ վերցնելու և ամրացնելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է՝ Հողատարածքն ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:
Միևնույն ժամանակ, հարկ է նշել, որ Նախագծի ընդունման համար լրացուցիչ ֆինանսական միջոցների հատկացման անհրաժեշտությունը բացակայում է, Նախագծի ընդունումը պետական բյուջեի եկամուտներում և ծախսերում էական փոփոխություններ չի առաջացնում:

3. Ակնկալվող արդյունքը
Նախագծի ընդունմամբ կստեղծվեն անհրաժեշտ Հողատարածքի տնօրինումը տնտեսապես արդյունավետ կազմակերպելու համար:
4. Կապը ռազմավարական փաստաթղթերի հետ
Նախագիծը, ըստ էության, բխում է 2021 թվականի օգոստոսի 26-ի            ԱԺՕ-002-Ն որոշմամբ հավանության արժանացած ՀՀ կառավարության ծրագրի Ինստիտուցիոնալ զարգացում վերտառությամբ 6-րդ բաժնի Պետական գույքի արդյունավետ կառավարում վերտառությամբ 6.7-րդ գլխում ամրագրված այն գաղափարական մոտեցումից, որ ներկա դրությամբ պետական գույքի օգտագործման արդյունավետությունը շարունակում է մնալ ցածր մակարդակի վրա, միաժամանակ առկա գույքային միավորների արդյունավետ գործարկումն առանցքային դեր կարող է խաղալ Հայաստանի Հանրապետության ներդրումային գրավչության բարձրացման տեսանկյունից։

